
వెలయ నీ పతి యొక - వేళ నవ్వులకు

జెలఁగి తగ్గించి, హె - చ్చించినఁ గాని

కలఁగ కత్తఱినిఁ ద - గ్గక హెచ్చ కెపుడు

పొలుపుగా నొక విధం - బుగ సేవ సేయు!

మకుటిలానందాత్ముఁ - డైనందువలన

నొకవేళ సంతోష - ముప్పొంగఁగాను

నీ పతి పర భామి - నీ సక్తుఁడైనఁ

గోపంబు లేక మ - క్కువను మన్నించు!

మొనర నహంకార - మొకవేళ నయిన 720

జనియింపనియకు! నీ - స్వాంతంబునందుఁ,

బరఁగఁ గాంతల కెల్లఁ - బతిభక్తి దక్క

నిరతంబు మఱి యొక్క - నియమంబు గలదె?

వరపతివ్రతయైన - వనితకు జగము

కరతలామలకంబు - గాఁ గానవచ్చు,

గావున్న, బతిభక్తి - ఘనముగా నాత్మ

భావించి, నీవు నీ - పతిఁ గొల్చియుండు.

ఈ పరమాత్మున - కిల్లాలవైన

నీ పుణ్యమహిమ వ - ర్ణింప నా వశమె?

తల్లి! నే నినుఁ గాంచి - ధన్యుండనైతిఁ 730

జల్లఁగా వర్ధిల్లు! - సర్వకాలంబుఁ

		 ఈ పేజీలో చివరి మార్పు 29 అక్టోబరు 2020న 05:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

